
TÍÐINDI

Føroyar og Danmark longur, 
men nú er tað so skjótt sam­
skifta heim við internetinum, 
og mann sleppur aftur og fram 
fyri lítlar og ongar pengar. 
Týdningurin av felagnum er tí 
ikki tann sami, sum hann hev­
ur verið, og mann hevur onk­
ursvegna ikki somu kenslurn­
ar fyri føroyingafelagnum, 
sum mann hevði fyri 15 árum 
síðani, sigur Sanna á Lava. 

Serliga stóra avbjóðingin er 
at fáa tey ungu at brúka fel­
agið.

– Her eru nógvir ungir før­
oyingar, sum lesa í Esbjerg, 
men teir eru ikki limir, og tað 
sigur teimum einki at koma 
her. Tey byrja ikki at vísa 
áhuga, fyrr enn tey blíva um­
leið 30 ár, og annars eru tey 
flestu her eldri enn 40. Men 
summi ung plaga at koma 2. 
jólakvøld, og tað er altíð fant­
astiskt, tá tey koma, sigur hon.

50 ár næsta ár
6. november næsta ár verður 
Føroyingafelagið í Esbjerg 50 
ár, og tá fara tey at halda eina 
rimmar veitslu. 

– Nú felagið verður 50 ár, 
hava vit tosað um, hvussu tað 
fer at vera aftaná, og hvør vil 
koyra felagið víðari, ella um 
tað dettur niðurfyri. Tað er jú 
strævið at halda lív í, tá bara 
tey eldru møta upp, og tey 

detta jú frá eftir hondini, sigur 
Sanna á Lava.

Tað melur runt
Føroyingafelagið í Esbjerg 
heldur til á Malervej, har tey 
leiga eini hús. Felagið fær einki 
slag av almennum stuðli, men 
tey eru heppin at hava ein góð­
an útleigara.

– Vit hava onkuntíð havt 
eitt sindur av búskaparligum 
trupulleikum. Men vit hava 
verið heppin at kunnað leiga 
helvtina av húsunum út til 
kontór, so vit hava fingið 
nakað av húsaleigu inn uppá 
tann mátan. Nú hevur tann 
leigarin sagt kontórið upp, 
men okkara útleigari, hevur so 
sett húsaleiguna hjá okkum 
niður, so vit enn kunnu vera 
har. Um húsaleigan hevði verið 
ov stór, hevði tað verið eitt øgi­
ligt arbeiði hjá okkum, so vit 
eru glað fyri vælvildina, sigur 
Sanna á Lava.

Sjálvboðin arbeiðsmegi hev­
ur stóran týdning í felagnum.

– Hjá okkum er alt sjálv­
boðið. Eg plagi at spyrja fólk, 
um tey tíma at hjálpa til, og eg 
fái ongantíð eitt nei. Tey siga 
altíð ja, so tey eru sera røsk at 
hjálpa til, sigur forkvinnan.

Her verður gjørt klárt til veistlu 2. jólakvøld

Jólaguðstænasta var 7. desember. Uni Næs var prestur, og Evi Tausen sang

TEY UNGU TÍMA IKKI AT MØTA UPP


